
ለሠራተኞች አገልግሎቶች 
አዲስ ሥራ ማግኘት አስጭናቂና ከአቅም በላይ ሊሆን ይችላል። ምንም ሳያጠፉ ሥራቸውን ያጡ ሰዎች ወደ 
ሥራ ለመመለስ እርዳታ ያስፈልጋቸዋል። ሚኔሶታ ከሥራ ለተፈናቀሉ ሠራተኞች ያወጣው መርሃ ግብር 
ግለሰቦች ተስማሚ ሥራ እንዲያገኙ የነጻ አገልግሎቶች ይሰጣል ‐ እንዲሁም ሂደቱ የሚያስከትለውን 
ጭንቀትና ጥርጣሬንም ለማስወገድ ይረዳል። አገልግሎቶቹ ለእያንዳንዱ ግለሰብ በሚመለከተውና 
በሚያስፈልገው መንገድ የተዘጋጁ ናቸው። የእርስዎ ጥፋት ባልሆነ መንገድ ሥራዎን ካጡ፣ ለሥራ አጥ 
ዋስትና ብቁ ከሆኑና በፊት ወደነበሩበት ሥራ ወይም ኢንዱስትሪ የማይመለሱ ከሆነ ይህን መርሃ ግብር 
ለመጠቀም ብቁ ሊሆኑ ይችላሉ። 

እርስዎ ምን ያገኙበታል? 
የተፈናቀሉ ሠራተኞች መርሃ ግብር ግለሰቦች ሥራ እንዲያገኙ የሚያስችሉ የተለያዩ አገልግሎቶች ያቀርባል። 
ከአማካሪ ጋር አንድ ለአንድ አብሮ በመሥራት፣ እያንዳንዱ ግለሰብ የሚከተሉትን ነጥቦች ሊያካትት የሚችል 
የሥራ ዕቅድ ያዳብራል፦ 

የሙያ ዕቅድ ማውጣትና ምክር፦ 
§ ሙያን በተመለከተ ለሚደረግ ውሳኔ ምክርና እርዳታ፣ የሥራ ዓላማዎች ማዳበር፣ ተስማሚ ሥራ 

ለማግኘት የግል ዕቅድ ማውጣት። 

§ በዛሬ የሥራ ገበያ ላይ የሙያ መስመር ለማግኘትና ለማቆየት የሚረዱ ስለ ሙያዎች፣ ችሎታዎችና 
ፍላጎቶች በይበልጥ ለማወቅ የሚረዱ የግምገማ መሣሪያዎች። 

የሥራ መፈለጊያና መቅጠሪያ አገልግሎቶች፦ 
የሥራ አፈላለግ ዘዴን እንዲሁም የሚከተሉትን የሚያስተምሩ ወርክሾፖች አሉ፦ 

§ የትምህርትና የሥራ ታሪክ እንዲሁም ደብዳቤ ማዘጋጀት፣ የቃል ጥያቄ ዘዴ እና ስኬታማ ኔትወርኪንግ 
ማኪያሄድ። 

ለ ለተ ተፈ ፈና ናቀ ቀሉ ሉ ሠ ሠራ ራተ ተኞ ኞች ች መ መር ርሃ ሃ ግ ግብ ብር ር



§ የሥራ ፍንጭ ማዳበርና ማስታወቂያ ላይ ያልወጡ ሥራዎችን ፈልጎ ማግኘት። 

§ የሥራ ክበቦች/የኔትወርኪንግ ስብሰባዎች ‐ የኔትወርኪንግ (የማጠያየቅ) ችሎታ ለማዳበርና 
ለመለማመድ፣ ቀጣሪዎችና ሌሎች ምንጮች የሚያደርጉትን ንግግሮች ለማዳመጥ፣ ሥራ ሲኖር 
ማወቂያ መንገዶችን ለማግኘት እና ከሥራ መፈለግ ጋር የተያያዙ ጉዳዮችን ለመነጋገር ከሌሎች 
ሥራ ፈላጊዎች ጋር የሚደረጉ የሥራ ክበቦች እና ተመሳሳይ ስብሰባዎች። 

አማካሪ ያጸደቀው ስልጠና፦ 

§ ሙያን ለማሻሻል የሚደረግ የአጭር ጊዜ ስልጠና ወይም አድስ የሥራ መስክ ውስጥ ሙያ ለማዳበር 
የሚደረግ የረጅም ጊዜ ስልጠና። 

§ ሥራ ቦታ ላይ ጥሩ ውጤት የሚያስገኙ ሙያዎች ወይም  GED ማግኘት። 

የድጋፍ አገልግሎቶች፦ 

§ አንድ ግለሰብ ሥራ በሚፈልግበት ወይም ስልጠና በሚወስድበት ጊዜ፣ ከቤተሰብ ጥንቃቄና ከመጓጓዣ 
ጋር የተያያዙ ወጪዎችን መሸፈን ካስፈለገው የተወሰነ የእርዳታ ገንዘብ ሊያገኝ ይችላል። 

ቀጥሎ ምንድነው የማደርገው? 
የቋሚ ቅነሳ ወይም የሥራ ማብቃት ማስታወቂያ እንደደረስዎት፣ የተፈናቀሉ ሠራተኞች መርሃ ግብር ጋር 
ማመልከቻ ማስገባት ይችላሉ። መርሃ ግብሩ የሚሰጠው ብቁ መሆንዎትን በሚወስኑ በሚኔሶታ ወርክፎርስ 
ሴንተርስ (የሚኔሶታ የሠራተኛ ማዕከሎች) እና በስቴቱ በሙሉ ብሚገኙ የአገልግሎት ሰጪዎች አውታር በኩል 
ነው። የአገልግሎት ሰጪዎች ዝርዝር ለማግኘት የሚከተለውን ዌብሳይት ይጎብኙ 
www.positivelyminnesota.com/dw ። 

መደበኛ የሥራ ፍለጋ አገልግሎቶችና ሌሎች ለመረጃነት የሚያገለግሉ እርዳታዎችን ለማግኘት ማንኛውም ሰው 
የአካባቢውን የወርክፎርስ ሴንተር (የሠራተኛ ማዕከል) በመጎብኘት ማመልከት ይችላል። ቦታዎችና የሥራ 
ሰዓቶች በሚከተለው ዌብሳይት ላይ ይገኛሉ  www.mnwfc.org/ 

የመገናኛ መረጃ 

Rapid Response Team 
Minnesota Dislocated Worker Program 

Department of Employment and Economic Development 
1 st National Bank Building • 332 Minnesota Street, Suite E200 

St. Paul, Minnesota 551011351 

ስልክ: 6512597537 ወይም 18662131422 • ፋክስ: 6512153842 • መስማት ለሚሳናቸው: 6512963900 

ዌብሳይት: www.positivelyminnesota.com/dw 

…በንግድ፣ በሥራና በትምህርት መካከል የህብረት ሙከራዎችን የሚገፋፋ 

ይህ መረጃ በተለየ መልኩ እንዲቀርብ ጥያቄ በቀረበ ጊዜ ሊገኝ ይችላል። Amharic

http://www.positivelyminnesota.com/dw

